JONA

Jona Acorénebemada mirii wana

1Eberdda basia Jon4 abadada. MaA Jonara Amitai warra basfa.®
Ewari aba Acéréba Jonaa jarasia:

2-MAa quiria baa bara Ninive puru dromanaa waida. Mia unu baa
maAi purudebemaraba jiimawaya cadjiruada o panada. MaA béra adjiraa
jaradua mAa cawa oida.—

3Baribara Acoréba jara ba ija 0 amaaba Jonara Acorénebemada miri
wasia. Wane barco wibaribada puru Jope abadama jii€sia. Mama barcoda
unusia Tarsi druadaa wai carea bada.? Parata diapeda barcode badosia
Acorénebemada tama mirii wéi carea.

4Baribara méicua tama winaéne Acoréba naiirada dji cabaya puabisia.
Maiba pusara quirii niimepeda baidora barcode eda wa niimesia. Barcora
todogozoaica niimesia.

5MaA béra barco edebadaraba ne wayaaba adjiza adji acoréa bedea
djuburia duanesidaa. Mai awara barcora wésaara imemaréa adji netatara
jima daidu batacuasidaa. MaAmisa Jonara barcode eda wapeda bio cai basia.
6Baribara barcodebema boroba Jonara cai bada unune wasia. MaAne jarasia:

—Bara jcaré caréd jawa cai taba? jPirabaripeda badji Acoréa iwididua!
Idjia careba quiridibara aibéra dadjirara édra baisicada.—

7Joné Ata zedacarea barco edebadaraba adjiza jara duanesidaa:

—Ne jemenenadra cawadi carea caideba jawa nai minijichiade panada.—

Ara maida ne jemenesidaa cawadi carea. Maine cawasidaa Jonadra
bedeade bada. 8Maa carea adjia jarasidaa:

—Daia jaradua baa caréda osida jawa dadjirara nai minijichiade
panesidara. ¢;Baa caréda obari? ;Sdmaaba zebara? ;Bara samabema?
¢SaAga éberaranebema?-

9Jonéba panusia:

—MAra hebreoda jawa baa. MAa bajinebema Acoréa bia bedeabaria.

a 1:1. 2 Reye 14:25. b 1:3. Hebreoramaara maa Tarsira dji tamaara ba drua basia.

10Mai awara jarasia idjira Acérénebemada mirii wabarada. Mai
cawasidade adjirara bio ne wayasidaa. MaA carea adjia iwidisidaa:

—iBaa caré caréa jawa osi?—

11MaAmisa pusara auduara quiriibara béra adjia iwidisidaa:

—-:.Jaibe bara sawa odi pusa quiriibira tumabidi carea?-

12 Jonédba panusia:

—MAra daidu batabuedadua. Mawéabara pusara tumaya. MAa cawa baa
mAdra bedeade bada nai pusa jacua quirii niima carea.—

13Baribara barco edebadaraba auduara wisidaa doyaa wani carea.
Mawimina poyadaé basfa, pusara wetara quiriina bérd. 14Maa carea
Acoréa nawa iwidisidaa:

—Ac6ré, nai éberd beabada carea daira beubirddua. Idjida bedea neé
bada beadibara, daira bedeade baradua. Warada baabara ara badjia
cricha ba quiraca o baa.—

15Mawa jaradapeda Jonara daidu batabuesidaa. Ara maida pusara
tumasia. 16MaA unusidade barco edebadardba Acéré wayaadeba
animarada babue diasidaa. Mai awara waraneba jarasidaa idjira épénida.

17MaAne Acéréba beda waibaada diabuesia Jond miméaréa. Mai beda
biteda Jonara ewari {ibea basia.

Jonaba Acoréa iwidida
2 1MaZne Jonaba beda bitedaaba Acoréa nawa iwidisia:
2 Mi bié beside mAia bedea djuburiasia, m& Boro Ac6ré,
maAine baa mA bedeara panusia.
MA beubodoba mia bedea djuburiasia, maine baa mA bedeara firisia.
3 Baa mAra pusa nabuade batabuebisia. Maine pusaba mAira abeda
jlima ana edasia. Baa pusa bogozoa ba diabuedara ma ArA wasia.
4 MaAi béra crichasia baa mAira igarapeda ba quirapitabemada aya
basida. Mia crichasia ba de droma biya quiruda waa unuéda.®
5Pusaba mAra jiima ana erobasia. Abeda mAra pusajane basia. Maine
pusajanebema chiruara mA borode baracuasia.
6 Abeda mAira edu pusajine ta wisia. Mamaaba mira waa &draéda
crichasia.
Baribara mi Boro Acoré, baa mai beuidebemada maira édra edasia.
7 Beubodo baside mAa bara quiranebasia. Maine ba de droma bia
quirudeba baa {irisia mAa bedea djuburia bada.
8 Jawaba oda Acoré abaaé bea épébadariba baa careba bara igarabadaa.
9 Baribara mAa bio bia baada abarade animarada bAa babue dia baya.

¢ 2:4. Mda crichasia ba de droma biya quiruda waa unuéda. Griego bedeade mawa bA baa.
Hebreo bedeade nawa baa: “Mawamina maa crichasia ba de droma biya quiruda wayacusa
unuida.”

Maai awara ba ume bedea badara mAa jiima daucha o baya. MA Boro
Acoré, ababe baabara maira poya édra baya.
10MaAne Acoréba bedaa Jonéra pusa icawa webisia.

Ninive puruba ijana
3 1Acoréra wayacusa Jona ume bedeasia. Nawa jarasia:
2—Ninive puru dromanaa wadua. MAa bAa jarabarada adjiraa
jaradua.—

3Ara maAda Jonara Ninivedaa wasia Acéréba jarada quirdca. Mai
Ninivera puru droma basia. MaA béra puru jlima parraai carea ewari
tibea edebadjia. 4Jonara purude edaa wapeda nabema ewaride parraa
nibasia.? Nawa jigua jara nibasia:

—iCuarenta ewari babarade Acoréba nai Ninive purura jiima driyal—

5Mawa bade Ninivedebemariba, droaraba, warrara bida Acoré bedeara
jjasidaa. MaA carea ne codaca ewarida osidaa. Idjaba sopua careabema
jAbadara jAsidaa.

6Ninivedebema boroba maAira cawasia. MaA carea idji bugue biya
quirudebemada pirabaripeda idji djio biya quedeara érapeda sopua
careabema jAbarida jisia. Maibe ne babueda pora ArA chiimesia idji
cadjirua oda carea sopua bada acabi carea. 7MaAne dji boroba, idjiare
dji droma beara bida nawa jarasidaa jlima idji purudebemaraba ija
odamareéa:

—Jlimaraba ne codaca ewarida odadua. Idjaba ni caré sida doranadua.
Maai awara bara pacada, bara oveja sida ne cobiranadua. Baido sida
dawaranadua. 8MaA awara sopua careabema jiAbadada jAnadua. Idjaba
sopua careabema wuada badji animara ArA bacuadadua. Maibe Acoréa
wara arada sodeba quira djuburia iwididadua. MaA awara baraba
cadjirua obadara igaradadua. Idjaba baraba djara bié obadara idu
badadua. 9Mawa o pananeba Acdréba dadjirdra cawa oésicada dtebara
idji quiriibira tumabidisicada. Mawéra dadjirdara quininaésicada.—

10Ninivedebemaridba mawa o panara Acoréba unusia. Idjaba sawa adji
cadjiruara idu basidada unusia. Max carea idjia cawa oi jaradara oé basfa.

Acéréba Ninive quira djuburiada
1Acoréba mawa quird djuburiadara Jonaba abeda bié unusia. Mai
béra bio quiriisia. 2Idjia Acoréa nawa jarasia:
—MZA Boro Acoré, wadibida mA druade baside ;mAa jaraé basica ara mai

quiraca mawaida? MaAi carea mAra Tarsi druadaa mirdi wa quiriasia. MAa
bio cawa baa ba biadeba éberarara carebabarida. Bara quira djuburiaida

d 3:4. Nabema ewaride parraa nibasia. MaAi bedeaba idjaba jara baa: “Ewari aba parraa
nibasia.”

baa. Isabe quiriicaa. Ba quiriara bio waibaa ba béra €beraraba cadjiruada
idu basidara baa adjiraa cawa oi jaradara quiradoabaria. 3MaA carea mA
Boro Acoré, mia bia quird djuburia iwidiya abeda mira beamiréa. Zocai
bei cayabara biara baa mAra beuida.—

4Baribara Acoréba jarasia:

—:Bamaara bia baca ba jawa quirii bara?-

5Maibe Jonéra puru dajadaa wapeda Amadau odjabariare de zaqueda
osia. MaA de zaque edre chiimepeda jAa besia Ninive purura sawai
cawaya. 6Mawa bade Acoréba Jon4 caita jicara quedua joubaa bada
tunubipeda waribisia.® MaAi jacarara Jona chiima ArA bard wéna béra
Jondra clirdsade necai besia. Idjira capipia besia maa jicara carea.

7Baribara nuréma diapeda Acdréba caragada diabuesia mai jicara
comaréd. Maiba jicarara beusia. 8Besea odjadacarea Acoréba Amadau
odjabariareba naiird jAwAriada puébisia. MaAne beseaba Jondra ba
nlimesia. Mawa bade Jonara cacua norrabari niimesia. MaAa carea idjira
wetara beu quiridsia. Nawa jarasia:

—Zocai bei cayabara biara baa mAra beuida.—

9Baribara Acoréba idjia iwidisia:

—:NaA jAcara beuda carea bia baca ba jawa quirii bara?-

Jonéba panusia:

-Maé. Warada mAmaara bia baa jawa quirii baira. Mira quir{ibideba
abeda beu quiria baa.—

10MaZ carea Acéréba idjia jarasia:

—JAcara ba caita tununara baa ué basfa idjaba waribié basfa. Diamasi tunupeda
nuréma diamasi beusia. Baribara maa jicara beuda carea bara sopua baa. 11Bada
maa jAcara carea sopua babara, ¢Ninive puru droma cawa oida bada carea
auduara sopua bapeda mAa quira djuburiaié basica? Warada jax purude cadjirua
o pana adua beada 120 mil audu panaaf Maa awara animara sida baraa.—

e 4:6. Wardda cawadaé panaa caré quedua basida, hebreo bedea cawa bea bida cawadaé
pana béra. f 4:11. Cadjirua o pana adua bea. Maxi bedeara idjaba nawa traducida baa:
“Warrara adua quedea.” Hebreo bedeade nawa b baa: “Jawa arara idjaba jawa acara
cawaé bea.”

